
Seduta tas-7 ta' Marzu, 2007

Mandat Numru. 181/2007/1

FI-Atti tar-Rikors ghall-Hrug ta’ Mandat ta’ Inibizzjoni
Numru 181/07 fl-ismijiet:

Joseph Vincent sive Jovan MIZZI, martu Gabrielle
Mizzi, u Unitrade Limited

VS

MIZZI GROUP LIMITED, Desmond Mizzi u Joseph
Tabone, fil-kwalita’ taghhom ta’ diretturi tal-
kumpannija Mizzi Group Limited, u s-soc¢jeta’ D.M.
Holdings Limited, din tal-ahhar fil-kwalita’ taghha ta’
azzjonista fil-kumpannija Mizzi Group Limited, ghal
kull interess li jista’ jkollha

[I-Qorti:

Rat ir-Rikors imressaq fis-7 ta’ Frar, 2007, li bih u ghar-
ragunijiet hemm imsemmija, r-rikorrenti talbu li jinhareg
Mandat ta’ Inibizzjoni biex izomm lill-intimati milli jbieghu
jew bi kwalsijasi titolu iehor jiddisponu mill-proprjeta’
immobbli maghrufa bhala @240, Triq Zabbar, Fgura,
konsegwenza ta’ decizjoni tal-Bord tad-Diretturi (tal-
kumpannija intimata Mizzi Group Limited) li ttiendet lejliet;

Rat id-degriet taghha tas-7 ta’ Frar, 2007, li bih ordnat in-
notifika tal-atti lill-intimati;

Rat it-Twegiba mressqga mill-intimati Desmond Mizzi,
Joseph Tabone u D.M. Holdings Limited fit-12 ta’ Frar,
2007, li biha galu li ma kinux il-kontraditturi legittimi tat-
talba tar-rikorrenti minhabba li I-ebda wiehed minnhom ma
kien f'gaghda li jbiegh I-imsemmi post, billi I-post huwa tal-
kumpannija I-ohra intimata Mizzi Group Limited. B’zieda
ma’ dan, l-intimati Mizzi u Tabone jghidu li I-ftehim |i sar
fis-17 ta’ Gunju, 2005, ma kienx jorbot lilhom u ma kinux
parti fih. Fuqg kollox, jghidu li d-decizjoni tal-Bord tad-
Diretturi ttiehdet minhabba htiega li I-post jinbiegh wara
pressjoni kbira li kienet geghda ssir mill-kreditur ipotekarju
ewlieni tal-kumpannija Mizzi Group Limited;

Rat it-Twegiba mressga mill-kumpannija intimata Mizzi
Group Limited fit-12 ta’ Frar, 2007, li biha wkoll lagghet
ghat-talba tal-hrug tal-Mandat, billi galet li r-rikorrenti
Jovan Mizzi u martu m'ghandhomx interess guridiku fil-
hrug tal-Mandat ghaliex il-ftehim li fuqu jibbazaw it-talba
taghhom kien ftehim bejn u fl-interess ta’ Zz-zewg
kumpanniji li huma l-azzjonisti tal-kumpannija intimata
Mizzi Group Limited. Izidu li d-decizjoni tal-Bord tad-
Diretturi li jsir il-bejgh tal-post ittiehdet sewwa u ghaliex
kien mehtieg li tittiehed u kienet fl-ahjar interessi tal-
kumpannija. Ittemm tghid |li mhux biss ir-rikorrenti ma
wrew |-ebda pregudizzju li jistghu jgarrbu jekk kemme-il
darba I-bejgh isehh, imma tghid li jekk il-bejgh isir se’ jkun
ta’ gid ghall-kumpannija intimata ghaliex sejrin jithaggsu
d-djun taghha. Filwaqt li jekk kemm-il darba I-bejgh
jinzamm, il-hsara li se’ ggarrab il-kumpannija Mizzi Group
Limited se’ tkun wahda kbira ghaliex jista’ jwassal ghal
azzjoni ta’ likwidazzjoni mill-kredituri taghha;

Rat id-degriet taghha tal-14 ta’ Frar, 2007, li bih appuntat
ir-rikors ghas-smigh ghat-2 ta’ Marzu, 2007;

Rat id-dokumenti mressqin mill-partijiet mal-atti u waqt is-
smigh;

Semghet it-trattazzjoni estensiva tal-avukati tal-partijiet;
Rat l|-atti kollha tar-Rikors;

Rat id-degriet taghha tat-2 ta’ Marzu, 2007, li bih halliet ir-
Rikors ghall-provvediment kamerali;

Ikkunsidrat:

i tqis li fis-17 ta’ Gunju, 2005, il-kumpannija rikorrenti
Unitrade Limited (UL) u I-kumpannija intimata D.M.
Holdings Limited (DMHL), resqu ghal ftehim ta’ gasma tal-
gid tal-kumpannija intimata Mizzi Group Limited (MGL), li
taghha huma Il-azzjonisti wahdanin, b’sahha ndags.
Riedu, ghalhekk, li biex il-qasma ssir sewwa u kif imiss,
issir valutazzjoni li torbothom tal-gid li kellu jingasam;

Tqis illi I-ghan ewlieni tal-imsemmi ftehim kien dak i
tinghata valutazzjoni tal-gid tal-kumpannija u ta’ dak tas-
sussidjarji taghha, maghdud ukoll il-valur tal-assi, djun u
avvjament, u li minhabba differenzi li nqalghu, kien hemm
gbil Ii tali valutazzjoni tithalla fkumitat ta’ valutazzjoni
mgabbad mill-istess azzjonisti;

Tqis li |-ftehim kien jahseb ukoll biex gid immobbli
partikolari tal-kumpannija jigi assenjat lil kull wahda mill-
azzjonisti. Il-post mertu ta’ dan ir-Rikors kien sejjer imiss
lill-kumpannija intimata DMHL, flimkien mad-djun i
jghabbuh;

' Dok “Z1”, fpagg. 37 sa 52

Tqgis li |-ftenim ma kien bl-ebda mod jitgies bhala
trasferiment min-naha tal-kumpannija intimata MGL tal-
imsemmi gid jew djun rispettivi lill-azzjonisti taghha;

Tqis li I-post ghadu sal-lum parti mill-gid tal-kumpannija
intimata MGL;

Tqis li I-process ta’ valutazzjoni ma wasalx fi tmiemu u
ngalghu kwestjonijiet dwar il-mod kif il-kumitat ta’
valutazzjoni wettaq hidmietu. Irrizulta wkoll li, bhalissa,
hemm proc¢eduri arbitrali bejn uhud mill-partijiet fir-rigward
tal-istess kumitat dwar din il-kwestjoni;

Tqis li |-kreditur ipotekarju tal-post ilu zmien jishag mal-
kumpannija MGL |i tressaq programm ta’ hlas lura tad-
dejn li hija ghandha mal-istess kreditur® dwar I-imsemmi
post;

Tqis li I-Bord tad-Diretturi ta® MGL huwa maghmul mir-
rikorrent Jovan Mizzi, u mill-intimati Desmond Mizzi u
Joseph Tabone®;

Tqis li fDiéembru tal-2006", I-intimat Desmond Mizzi talab
li tissejjah laqgha tal-Bord tad-Diretturi ta” MGL, ghall-
finijiet tal-artikolu 49 tal-istatut ta’ I-istess MGL bil-ghan i
tiddiskuti I-bejgh tal-post ghas-somma ta’ Lm 650,000.
Din it-talba tenniha formalment fl-24 ta’ Jannar, 2007;

Tais li r-rikorrenti kollha kienu jagblu mat-trasferiment®,
imma riedu li dan isehh fit-termini tal-ftehim ta’ Gunju,
2005, u biz-Zieda ta’ kundizzjonijiet li riedu jkunu accettati
biex jinghata I-kunsens taghhom;

Tqis li I-laggha nzammet fis-6 ta’ Frar, 2007, u ghaliha
attenda r-rikorrent Jovan Mizzi u ha sehem ukoll fil-
votazzjoni li ttiehdet;

Tgis |i  |-Bord iddecieda favur il-bejgh tal-post
b’maggoranza ta’ voti;

2 Dokti “MG2”, “MG3”, “A”, u “B”, fpagg. 30-4, u 69 sa 73
® Dok “MG1”, fpag. 16€

* Dok “Z2” u “Z5”, fpag. 54 u 59

® Dokti “Z3” u “Z4”, fpagg. 55-8

Tqis li I-ghan ta’ talba ghall-hrug ta’ Mandat ta’ Inibizzjoni
huwa dak li jzomm persuna milli li taghmel xi haga li tkun li
tista’ tkun ta’ hsara lill-parti li titlob il-hrug tal-mandat®;

Tqis li bil-ligi, jentieg li r-rikorrent juri zewg hwejjed biex
ikun jisthoqqlu jikseb il-hrug ta’ Mandat bhal dak. L-ewwel
haga li jrid juri hi I-mandat huwa mehtieg biex jitharsu |-
jeddijiet pretizi mir-rikorrent. It-tieni haga hi li r-rikorrent
ikun jidher li ghandu, mad-daqga t'ghajn (prima facie)
dawk il-jeddijiet. Il-htiega li jintwera li |-parti li titlob il-hrug
ta’ Mandat bhal dan ikollha prima facie I-jeddijiet pretizi
hija htiega oggettiva u mhux soggettiva li tiddependi mid-
diskrezzjoni tal-gudikant”. Tali jedd jew jidher mad-daqga
t'ghajn jew, ghall-finijiet ta’ dan il-Mandat, ma jezistix;

Tqis li, minn kliem il-ligi nfisha, iz-zewg elementi huma
kumulativi u mhux alternativi. Jekk xi wiehed minn dawn
iz-zewg elementi ma jirrizultax, il-Qorti ghandha tichad it-
talba ghall-hrug ta’ mandat bhal dak. Siewi wkoll li wiehed
izomm quddiem ghajnejh li |-proc¢edura li hija mahsuba
biex titgies talba bhal din huwa mixtieq li tkun wahda
sommarja, billi m’huwiex mistenni li jitressaq quddiem il-
Qorti fi stadju bhal dak kulma jmissu jitressaq quddiemha
waqgt is-smigh tal-kawza dwar I-istess jedd. Huwa
ghalhekk li llum il-ligi nbidlet u stabiliet zminijiet qosra u
precizi li fihom it-talba ghall-hrug ta’ dan il-Mandat
ghandha jew tintlaga’ jew tigi mi¢huda®;

Tqis li minn dan johrog li I-Mandat ta’ Inibizzjoni huwa
mezz procedurali eccezzjonali u mhux normali ta’
provediment legali®. Il-harsien li I-ligi timmira ghalih fit-
talba tal-parti rikorrenti huwa dak li, minghajr il-hrug tal-
Mandat, il-jedd li jista’ jkollu jitnenha darba ghal dejjem u
b’mod irrimedjabbli. Dan ma jfissirx li |-fatt li talba ghall-
hrug ta’ Mandat ta’ Inibizzjoni tintlaga’, ikun ifisser li I-jedd
huwa ippruvat. Bhalma lanqas ifisser li I-fatt li talba ghall-
hrug ta’ Mandat bhal dak ma tintlagax ikun ifisser li I-jedd

® Art. 873(1) tal-Kap 12

" App.Civ. 14.7.1988 fil-kawza fl-ismijiet Grech pro et noe vs Manfre’ (Kollez. Vol:
L XXI1.ii.290)

8 Art. 875(3) tal-Kap 12

® Ara, Kumm. 22.9.1994 fl-Att tar-Rikors fl-ismijiet Angelo Xuereb vs Marin Hili

pretiz ma jezistix. It-tiftix li trid taghmel il-Qorti huwa dak
jekk, bl-ghamil i minnu gieghed jibza’ r-rikorrent, jistax
jintilef darba ghal dejjem jedd li l-istess rikorrent jidher li
ghandu fil-waqt li hareg it-talba ghall-hrug tal-Mandat;

Tqis li d-decizjoni li MGL tiddisponi mill-§id taghha taqga’
fil-parametri tas-setghat li hija ghandha bil-memorandum
tal-assocjazzjoni taghha. Tqis ukoll li d-decizjoni, kif
mehuda, la ttiehdet b'qerq ta’ xi azzjonist u lanqas ma
kienet milquta minn irregolarita’ pro¢edurali dwar il-mod kif
issejhet il-laggha jew dwar Kkif tmexxiet. Ir-rikorrenti
nfushom ma ressqu I-ebda Iment dwar ir-regolarita’ ta’ dik
il-laggha;

Tqis li I-ftehim ta’ Gunju, 2007, ma kienx jorbot lil MGL,
imma kien mod Kkif l-azzjonisti ta’ dik il-kumpannija kienu
jridu jillikwidaw il-gid taghha u jagsmuh Db’ekwita’
bejniethom. Fil-frattemp, ma kien hemm xejn fil-ftehim i
kien jghid li MGL kellha tieqaf mill-attivita’ kummercjali
taghha jew li twagqgaf kull operazzjoni jew transazzjoni.
Fil-bejgh ta’ xi gid fuqg xewqa ta’ xi wiehed mill-azzjonisti,
kien miftiehem il-kunsens tal-azzjonist l-iehor (Klawsola
14.2);

Tqis li, bhala prin€ipju, ftehim bejn azzjonisti (ukoll jekk
ikun ftehim bejn l-azzjonisti kollha tal-kumpannija)
ghalkemm m’huwiex kontra I-ligi (anzi, huwa meqjus i
jissejjes fuq il-prin¢ipji tal-ligi dwar I-obbligazzjonijiet
kuntrattwali), “is purely personal and binds only the
individual shareholder who has become a party to the
contract”®® u ma torbotx ukoll lill-kumpannija, I-aktar meta
I-kumpannija ma tkunx firmatarja ta’ dak il-ftehim;

Tqis ukoll li “a shareholders’ agreement can have the
effect of binding the shareholders whilst being void as
against the company.”’ Dan jghodd meta I-ftehim ma
jkunx biddel is-setghat moghtijin lill-kumpannija taht I-
istatut taghha. Il-ftehim ta’ Gunju, 2005, ma jitkellem bl-
ebda mod dwar tibdil jew twaqqif ta’ xi setghat moghtija il
MGL skond l-istatut taghha;

% Farrar & Hannigan Farrar's Company Law (4™, Edit,1998), pagg. 138-9
1 Joffe Minority Shareholders: Law, Practice & Procedura (2000), fpagg. 70-3

Tqis illi I-bejgh tal-post, kif mahsub, se’ jkun kontrollat mill-
kumpannija MGL u d-dhul sejjer jagta’ dejn tal-istess
MGL. Dan huwa ta’ gid kemm ghall-istess MGL u wkaoll
tar-rikorrenti UL;

Tqis li I-pregudizzju li r-rikorrenti jghidu li sejrin igarrbu
kieku |-bejgh kellu jibga’ miexi huwa wiehed li jissarraf
f'danni determinabbli fsomma ta’ flus, u jimmira biss biex
izomm sospiz il-pro¢ess tal-likwidazzjoni li [-ftehim i
dwaru t-talba ghall-hrug tal-Mandat saret kien sewwasew
mahsub li jgib fi tmiemu kieku ma nqalghux intoppi;

Tqis ghalhekk, li, fic-Cirkostanzi, I-Qorti hija tal-fehma i r-
rikorrenti la sehhilhom juru I-jedd taghhom mad-daqgga
t'ghajn u lanqas il-htiega li jinhareg il-Mandat biex jitharsu
xi jeddijiet jew interessi ohrajn li jista’ jkollhom;

Ghaldagstant, ma jidhirx li jezistu I-kundizzjonijiet mitluba
mil-ligi ghall-hrug tal-Mandat;

Tqis li, fid-dawl tal-kunsiderazzjonijiet li ghadhom kemm
saru, ma jidhirx li huwa mehtieg li I-Qorti tistharreg ukoll il-
kwestjonijiet “preliminari” dwar jekk ir-rikorrenti Joavan
Mizzi u martu ghandhomx I-interess guridiku Ii jressqu t-
talba, jew dwar jekk l-intimati Mizzi u Tabone humiex il-
kuntraditturi legittimi tal-istess pretensjonijiet;

Ghal dawn ir-ragunijiet, il-Qorti geghda:

Tichad it-talba tar-rikorrenti ghall-hrug tal-Mandat ta’
Inibizzjoni kontra I-intimati, bl-ispejjez.

Moghti kameralment, illum 7 ta’ Marzu, 2007.

< Sentenza Finali >

